
IS-SANTWARJU TA’ PINU: KLINIKA TAL-ISPIRTU

F’Kana ghandna Zewg gharajjes friski mrieghxa ghax ma kienx fadlilhom inbid ghall-
mistednin. Nisthajjel li meta ntebhu bil-problema, 1-gharajjes riedu l-art tinfetah u tiblaghhom
ghax waqghu ghac-cajt. Bl-intervent tieghu Gestt mhux biss ipprovdielhom l-inbid, imma
serrhilhom rashom u mliehom bit-tama. F’¢ertu sens fil-miraklu ta’ Kana Gesu ma kienx tant
dak 1i jimla l-garar bi nbid gdid, imma huwa t-tabib li fejjaq il-qalb miksura u mugugha ta’
din il-koppja.

Ghal hafna mill-Missirijiet tal-Knisja Gestt huwa t-tabib. Sant’ Ambrog jikteb li “l-kelma ta’
Kristu hija 1-medicina li ghandha 1-qawwa taghlaq il-gerhat”.! U fi kliem Santu Wistin, “Gest
huwa tabib tal-kuxjenza li f’idu ghandu xafra li tfejjaq u din hija I-kelma tieghu”.? Origene
jghallem li Alla hejja ghalqa bil-hxejjex medicinali bid-diskorsi li nsibu fil-Bibbja.? Hu jtenni
li 1-“medicina tal-Ispirtu tinsab fih”.*

[I-Missirijiet tal-Knisja jghallmu li filwaqt li Kristu huwa “archiatrus” (it-tabib ewlieni),
huwa ghadda din il-missjoni lill-ohrajn. Hekk San Grolmu jaghraf lill-profeti bhala “tobba
tal-Ispirtu” u Origene jsostni li din il-missjoni medika r¢evewha wkoll dawk li wara 1-
Appostli jaghmlu parti mill-Knisja u lilhom giet fdata 1-missjoni li jfejqu 1-feriti.® Jekk il-
profeti u s-succ¢essuri tal-Appostli huma wkoll “tobba tal-Ispirtu”, bir-ragun nistghu nzommu
li wkoll Marija, Sultana tal-Appostli, hija esperta li tfejjaq lill-bniedem migruh.

Fil-fatt Kristu t-tabib ma kienx wahdu f’Kana imma kellu mieghu lil Marija Ommu. Meta
hija titlob lil Gesu biex jghin lill-gharajjes, nisthajjilha 1-“infermiera” i tkun mat-tabib waqt li
jkun idur fis-sala tal-isptar. Marija ghandha l-kwalitajiet kollha biex tkun infermiera tajba:
ghax barra li bhala mara mzejna bil-genju femminili ghandha bedside manners tajbin hafna,
hija Omm dawk li jehtiegu 1-kura tat-tabib. Liema omm ser tittraskura lil uliedha morda jew
mhix ser tirrakkomandahom lit-tabib, aktar u aktar meta t-tabib huwa Binha wkoll? Barra
minn hekk, din l-infermiera taf kemm hija effettiva 1-medicina li jaghti dan it-tabib: Marija
taf li l-kelma ta’ Gesu taghti 1-hajja. Kien ghalhekk li f’Kana lill-gharajjes tghidilhom:
“Aghmlu dak li jghidilkom hu”.

F’dan il-kuntest illum nilmah f’dan is-Santwarju Ta’ Pinu dak li 1-Papa San Pawlu VI sejjah
“klinika tal-Ispirtu”: “Dak li forsi ma jersagx biex jir¢ievi l-grazzja ta’ Alla fil-parrocca,
jaghmel il-qalb u jmur ghand Marija”.” L-istess hsieb tennieh dan l-ahhar il-Papa Frangisku
meta qgal li “s-santwarji [huma] mkejjen kwazi sagramentali ta’ Knisja sptar fuq il-kamp tal-
battalja, li jharsu I-memorja ta’ poplu fidil li qalb it-tigrib tieghu ma jeghja qatt ifittex 1-ghajn

tal-ilma haj mnejn igedded it-tama tieghu”.? Iva, is-Santwarju Ta’ Pinu huwa “klinika tal-
Ispirtu” fejn iservu Kristu t-tabib u Marija l-infermiera.

Huwa fatt irregistrat fl-istorja li x-xniegha li 1-Madonna kienet tkellmet ma’ tnejn min-nies
mill-Gharb, Karmni Grima u Frangisku Portelli, bdiet tixtered fl-1886 (tliet snin wara li
sehhet il-grajja tas-Sejha) kawza ta’ fejqan mirakuluz ta’ Censa, omm Frangisku. “Censa
minhabba marda tal-qalb kienet waslet f’xifer il-qabar. Uliedha Frangisk, Nikola u Nardu
marru jzuru 1-Kappella Ta’ Pinu u wara li qalu r-ruzarju ghall-fejgan ta’ ommhom, ghamlu
weghda li jdendlu lampier quddiem ix-xbieha tal-Madonna u li kull meta jkunu jistghu
jixeghluh. L-ghada ommhom bdiet gejja ghat-tajjeb u wara ftit irnexxielha tehles mill-periklu

ta’ hajjitha u ghexet ghal sentejn u nofs ohra”.’

Biex nghid hekk, Censa Portelli kienet l-ewwel pazjenta f’din il-“klinika” Ta’ Pinu u minn
dakinhar huma bla ghadd dawk li gew f’dan is-Santwarju jfittxu fejqan ta’ kull xorta. Meta
din is-sena nedejna s-Sena Marjana, kelli f’mohhi li bhala Knisja f’Ghawdex nibaghtu
messagg qawwi biex infakkru li hawn din il-“klinika” 1i tilga’ fiha lil kull min qged ihoss is-
sahha tonqoslu — kemm is-sahha fizika, affettiva, psikologika, morali u spiritwali. Barra I-
mard personali hemm il-mard li qed jifni z-zwigijiet u 1-familji taghna, hemm mard li jzarma
lill-generazzjoni zaghzugha, hemm mard li jhezzez l-istrutturi socjali taghna, hemm mard li
ged icajpar il-vizjoni taghna tad-dinjita umana, hemm mard li qed imermer l-ekonomija,
hemm mard li ged ihawwad lill-hassieba u x-xjenzati, hemm mard li lagat il-Knisja u n-nies
taghha.

Kulhadd huwa milqugh f’din il-klinika — kemm dawk li huma grib u kemm dawk li huma fil-
boghod, kemm dawk li huma Nsara prattikanti u kemm dawk li abbandunaw il-fidi, kemm
dawk li huma mghammda u kemm dawk li ghandhom twemmin iehor, kemm dawk li huma
vittmi tad-deni li ghamel haddiehor u kemm dawk li huma responsabbli tal-hsara li tkun saret.

Hadd ma ghandu jaqta’ galbu mill-fejgan, anki jekk il-marda tkun ilha s-snin fuqu. Ma hemm
ebda marda li ma titfejjagx; anki jekk l-esperti tad-dinja ma jsibux tarf, xorta wahda nfittxu
kenn f’din il-klinika ghax it-tabib (Gesii) huwa Alla u l-infermiera (Marija) hija Omm Alla.
Forsi ma nagilghux 1-ghamla ta’ fejgan li nkunu nixtiequ, imma kif jghid San Gustinu, il-fatt
li Gesti huwa grib taghna u nhossuh jerfa’ fuqu parti mit-tbatija taghna diga huwa medicina.
San Pietru Krisologu jghallem: “Gest sar bniedem biex jiehu fuqu 1-mard taghna u minflok
lilna jaghtina l-virtujiet tieghu, jiehu fuqu l-uman u jaghtina d-divin, jissaporti t-tbatija u
jaghtina s-sahha. It-tabib li ma jerfax il-mard ma jafx ifejjaq u min mhux marid ma’ min hu
marid, ma jafx ifejjaq”.

Kif f’Kana Marija dahlet quddiem Gesu biex tfejjaq lil dawk l-gharajjes, hekk f’dan is-
Santwarju-klinika Ta’ Pinu Marija tibga’ tressaqna ghand Gesu biex jaghtina l-medic¢ina
ghall-fejgan. Ha jkun maghruf li hawnhekk f’Ta’ Pinu hawn “Knisja sptar fuq il-kamp tal-
battalja” fejn Marija hija l-infermiera li kollha tenerezza u mhabba lesta tilga’ u tisma’ lil kull
min qed ihossu maghsur bil-piz ta’ mard u tressqu quddiem Gest, dak li Klement ta’
Lixandra sejjah “it-tabib li jfejjaq l-infermita tal-bnedmin u jirbah ir-ruh marida”.'® Nizbaljaw
jekk nahsbu li biex tidhol fid-dar ta’ Marija trid tkun “imfejjaq”, u ghalhekk hemm min, ghax
konxju mill-mard tieghu, partikularment dak spiritwali u morali, jibga’ barra. Nerga’ ntenni:

is-Santwarju Ta’ Pinu huwa “sptar” u “klinika” 1li ghandu l-bibien tieghu miftuha biex
ikebbes it-tama fil-qgalb ta’ dawk kollha li jkunu tilfuha. Bhal kull sptar, dan is-Santwarju ma
jaghlaq qatt. Hija xewqa tieghi li jitwessa’ l-orarju tal-ftuh ta’ dan is-Santwarju u jkunu
hinijiet 1i jirriflettu z-Zminjiet tal-lum. Marija, Sahha tal-morda, itlob ghalina.



